
Komandanti i Forcës së Sigurisë së
Kosovës (FSK), gjenerallejtënant
Rrahman Rama, ka thënë se ushtria e
Kosovës tani ka ndërtuar plan bilateral
me të gjitha shtetet partnere. Të premten,
gjatë raportimit para Komisionit për
Punë të Brendshme, Siguri dhe
Mbikëqyrje të FSK-së, ai ka deklaruar se
kjo forcë vazhdon të ketë raporte të

Kandidati i pavarur shqiptar për president të
Republikës së Maqedonisë së Veriut, Blerim
Reka, ka bërë me dije se arsyeja intelektuale
dhe kombëtare e ka shtyrë t'i hyjë garës për
president në zgjedhjet e 21 prillit. Ai e ka
quajtur sfidë garën për president për faktin
se ka përballë dy kandidatë fuqimisht të
përkrahur. Në këtë intervistë dhënë për
gazetën "Epoka e re", Reka ka thënë se kthimi
i rendit republikan dhe depersonalizimi i
shtetit është synimi kryesor i mandatit të tij
presidencial. Pavarësisht prej vështirësive, ai
është zotuar se do ta jetësojë vizionin për një
republikë shumetnike dhe euroatlantike.
Reka ka thënë se qytetarët e Maqedonisë së
Veriut duhet ta votojnë atë më 21 prill meqë
synon rikthimin e besimit në shtet. Sipas tij,
vota e tyre do të jetë votë për parandalimin e
shndërrimit të Maqedonisë së Veriut në
shtet të zbrazët

Shkup, 8 mars - Gjykata Penale
në Shkup i caktoi të premten
dënimin me burg Menduh
Thaçit, kryetar i Partisë
Demokratike Shqiptare dhe
pesë ish-anëtarëve të
Komisionit Shtetëror të
Zgjedhjeve dhe ish-zyrtarë të
lartë shtetërorë, për shkak të
rolit të tyre në parregullsitë e
procesit të zgjedhjeve vendore
në vitin 2013. Thaçit iu caktua
dënimi me 3 vjet e dy muaj
burgim. Bedredin Ibrahimit, po

ashtu zyrtar i lartë i PDSH-së
dhe ish-anëtar i KSHZ-së, 4 vjet
e gjashtë muaj burgim. Ish-anë-
tarëve të tjerë të KSHZ-së, Aneta
Stefanovës, 3 vjet burgim,
Vllatko Sajkovskit, 3 vjet burgim,
Sasho Sërcevit, 3 vjet burgim.
Edhe ish-drejtorit të shërbimit
sekret, Sasho Mijallkov, 3 vjet
burgim. Ky i fundit, në bazë të
bisedave të përgjuara telefonike,
i kishte kërkuar kryetarit të
PDSH-së, Thaçi që të ndërhynte
te Bedredin Ibrahimi për të

votuar prishjen e procesit të
votimit në komunën e
Strumicës, në juglindje të
Maqedonisë së Veriut.
Mijallkovi u dënua për veprën
"përfitim të shpërblimit përmes
ndikimit të paligjshëm".
Prokurorja e Prokurorisë së
Posaçme, Fatime Fetai kërkoi
masën e paraburgimit për
Mijallkov dhe Ibrahimi deri në
hyrjen në fuqi të dënimit, për
shkak të mundësisë së arratisjes
së tyre, sipas saj. Nga të gjithë të

akuzuarit, vetëm Menduh Thaçi
nuk ishte i pranishëm në
gjykatë.
Të dënuarit mund të paraqesin

ankesat e tyre te Gjykata e Lartë
në lidhje me masat e dënimit
ndaj tyre brenda një afati të 
caktuar.

Menduh Thaçi dënohet me tre vjet burgim 

PODGORICË, 88 MARS- Në kuadër të
vizitës që po zhvillon në Malin e
Zi, ministri në detyrë për Evropën
dhe Punët e Jashtme të
Shqipërisë, Gent Cakaj u takua të
premten me presidentin e Malit
të Zi, Milo Gjukanoviq.
"Shqipëria vlerëson kontributin e
presidentit Gjukanoviq në rrugë-
timin euro-atlantik të Malit të Zi,
çka njëkohësisht përfaqëson
edhe kontribut për stabilitetin e
Ballkanit Perëndimor. Vizita në
Podgoricë është moment i rëndë-
sishëm për të dhenë një mesazh
të përbashkët për domosdosh-

mërinë e nisjes së negociatave për
Shqipërinë dhe Maqedoninë e
Veriut", tha ministri Cakaj.
Kryediplomati shqiptar vlerësoi
arritjet në rrafshin e
bashkëpunimit dypalësh me
Malin e Zi si një model për
forcimin e ndërveprimit rajonal,
dhe u ndal mbi rolin thelbësor të
shqiptarëve në vendin fqinj, duke
i konsideruar ata si përcaktues në
përparimin euro-atlantik të Malit
të Zi.
Theks të veçantë gjatë vizitës së tij
ministri në detyrë Cakaj vuri edhe
në thellimin e marrëdhënieve

tregtare të cilat do të kenë një
vëmendje të posaçme në 
mbledhjen e ardhshme të dy 
qeverive, sikundër dhe zbatimi i
angazhimeve të ndërmarra në
kuadër të zhvillimit ekonomik të
brezit ndërkufitar.
Gent Cakaj u takua edhe me
nënkryetarin e Kuvendit të Malit
të Zi, Genci Nimanbegu 
ku u vlerësuan marrëdhëniet
ndërmjet Malit të Zi dhe
Shqipërisë si marrëdhënie të
shkëlqyeshme, pa çështje të
hapura, por gjithmonë me
mundësi të përmirësimit. 

Cakaj: Shqiptarët në Mal të Zi, një urë e fortë lidhëse mes dy vendeve

BEOGRAD, 88 MARS - Zëvendës
sekretari amerikan i Shtetit,
David Hale, u bëri thirrje
Kosovës dhe Serbisë t'i 
ndërpresin provokimet 
dhe t'i rihapin bisedimet për
normalizimin e marrëdhënieve
ndërmjet tyre.
Hale takoi të premten në
Beograd presidentin e Serbisë,
Aleksandër Vuçiq, për të 
diskutuar rrugët e vazhdimit të
bisedimeve që janë pezulluar
për shkak të refuzimit të Serbisë
për vazhdimin e tyre pa heqjen e
tarifave ndaj mallrave serbe që u
vendosën në nëntor të vitit të
kaluar nga Qeveria e Kosovës.
Në një njoftim të Ambasadës
amerikane në Beograd pas
takimit thuhet se "Shtetet e
Bashkuara bëjnë thirrje për 
heqjen e tarifave, ndërprerjen e
provokimeve të dyanshme dhe
vazhdimin e bisedimeve. Shtetet
e Bashkuara vlerësojnë partner-
itetin me Serbinë dhe dëshirojnë
të ndërtojnë marrëdhënieve

edhe më të fuqishme", thuhet
në një njoftim të publikuar në
rrjetin twitter.
Ndërkaq, presidenti i Serbisë,
Aleksandër Vuçiqi, tha se Serbia
"në një afat relativisht të
shkurtër kohor do të marrë masa
përmes të cilave do të reagojë
ndaj mospërmbushjes së
detyrimeve të Kosovës ndaj 
marrëveshjeve të Brukselit, 
vendosjes së tarifave ndaj 
mallrave serbe dhe ndërprerjes së
bisedimeve nga ana e Prishtinës".
Presidenti serb tha se qëndrimi i
Beogradit kundrejt situatës do të
jetë i vendosur, serioz dhe i
përgjegjshëm.
Presidenti Vuçiq, mblodhi të
premten në mëngjes Këshillin e
Sigurisë pas miratimit të platformës
për bisedime me Serbinë nga
Parlamenti i Kosovës, që përcakton
vijat e kuqe të bisedimeve. Ai i
tha më pas diplomatit amerikan
se platforma e Prishtinës "në
thelb paraqet vendimin e saj për
t'u dhënë fund bisedimeve me

Beogradin".
Hale pritet të qëndrojë sot (e
shtunë) në Prishtinë, për t'u bërë
thirrje autoriteteve që t'i pezullo-
jnë tarifat ndaj mallrave serbe
dhe të hapin rrugën për rifillimin
e bisedimeve. 
Në prag të vizitës në Serbi dhe
Kosovë, ai u tha medieve serbe se
nuk u takon Shteteve të
Bashkuara që të "diktojnë për-

fundimin e bisedimeve ndërmjet
Prishtinës dhe Beogradit" dhe se
"ka mundësi që gjatë këtij viti të
arrihet një marrëveshje, nëse 
fillojnë bisedimet".
Javën që lamë pas, dy zyrtarë të
lartë të Këshillit Kombëtar të
Sigurisë, qëndruan për dy ditë në
Kosovë për të siguruar pezullimin
e tarifave ndërsa paralajmëruan
shtimin masave ndëshkuese nëse

Kosova vazhdon të refuzojë kërke-
sat e tilla.
Kërkesat amerikane kanë nxitur
përplasje të brendshme në Kosovë
ndërmjet atyre që ngulin këmbë
të dëgjohen këshillat amerikane
dhe atyre që pohojnë se tarifat
duhet të pezullohen vetëm me
garanci për përfundimin e 
bisedimeve me Serbinë me njohje
të ndërsjellë. 

Hale: Kosova dhe Serbia t'i vazhdojnë
bisedimet për normalizim marrëdhëniesh 

Zëvendës sekretari amerikan i Shtetit, David
Hale, pas takimit në Beograd me presidentin
serb Aleksandar Vuçiq, u bëri thirrje Kosovës
dhe Serbisë t'i ndërpresin provokimet 
dhe t'i rihapin bisedimet për normalizimin e
marrëdhënieve ndërmjet tyre

Muhamet KKOCI

PRISHTINË, 88 MARS - Komandanti i
Forcës së Sigurisë së Kosovës
(FSK), gjenerallejtënant
Rrahman Rama, ka bërë me dije
se ushtria e Kosovës vazhdon të
ketë raporte të mira me ShBA-
në dhe anëtarët e tjerë të NATO-
s. Teksa ka shpalosur në detaje
punën dhe aktivitetet e FSK-së
përgjatë vitit të kaluar, para
Komisionit për Punë të
Brendshme, Siguri dhe
Mbikëqyrje të FSK-së, ai ka
thënë se tani kjo forcë ka ndër-
tuar plan bilateral me të gjitha
shtetet partnere. Ai ka treguar se
vetëm me ShBA-në, ushtria e
Kosovës ka pasur mbi 120
aktivitete të përbashkëta.
"Sidomos me ShBA-në e kemi
arritur bashkëpunimin në zhvil-
lim profesional dhe pajisje.
Kemi pasur program me mbi
120 aktivitete të përbashkëta me
ShBA-në dhe tash e kemi ndër-
tuar planin bilateral me të gjitha
shtetet. Duke u bazuar në bler-
jen e pajisjeve, e kemi ditur që
një ditë do të ndodhë tranzi-
cioni dhe u kemi paraprirë disa
projekteve", ka thënë Rama.
Komandanti i FSK-së ka treguar
se kjo forcë vazhdon të ketë
raporte të mira edhe me KFOR-
in. "Bashkëpunimin që kemi me
KFOR-in brenda ministrisë

është i jashtëzakonshëm dhe
varësisht nga nevojat tona,
angazhojmë ekipe dhe na kanë
ndihmuar që gjithçka që kemi
ndërtuar, kemi ndërtuar në
standarde të NATO-s", është
shprehur Rama. Ai ka vlerësuar
se prioriteti kryesor i kësaj force
gjatë viti të kaluar ka qenë trans-
parenca me partnerët rreth pro-
cesit të tranzicionit. "Prioritet
për vitin 2018 për FSK-në dhe
Ministrinë e Mbrojtjes ka qenë
faza e tranzicionit. Në
bashkëpunim me partnerët
kemi marrë një kampanjë infor-

muese në kryeqytetet e Evropës
dhe botës. Qëllimi kryesor ka
qenë të jemi transparentë dhe
t'i informojmë partnerët me
planet tona. Ka pasur keqkup-
time në raste të caktuara nga
partnerët tanë", ka thënë ai.
Kurse për vitin 2019, Rama ka
thënë se ushtria e Kosovës ka
objektiva të tjera. Gjatë rapor-
timit të tij, komandanti i FSK-së
ka sqaruar se këtë vit duhet të
ndryshohen shumë rregullore
dhe të ngrehën kapacitete
ekzistuese. Ai ka thënë se prior-
itet i FSK-së mbetet edhe zgjeri-

mi i partneritetit. "Prioritet
është rritja e zhvillimit profe-
sional. Qëllimi është të krijojmë
kapacitete trajnuese dhe zgjer-
im të partneritetit me partnerët
tanë. Jemi në fazën e zgjerimit të
partneritetit. Kemi dy atashe
ushtarakë, një në Paris e tjetrin
në Romë", ka deklaruar ai.
Para deputetëve, Rama ka shp-
jeguar edhe fazën e re të rekru-
timit të ushtarëve të rinj të FSK-
së. "E kemi kampanjën e rekru-
timit për këtë vit. Kemi mbi 7
000 aplikantë për ushtarë të rinj.
Jemi në proces të seleksionimit.

Diku mbi 600 të rinj. Faza e parë
apo gjysma e tyre do të fillojnë
këtë vit, më 1 gusht. Bazuar në
planin që kemi bërë, edhe 300 të
tjerë duhet të jenë në vitin
2020", ka theksuar ai. 
Rama ka pranuar se pas 
presionit nga Serbia, mbi 70
pjesëtarë të FSK-së janë larguar
nga kjo forcë, por ka shtuar se
FSK-ja vazhdon të jetë shumet-
nike. Sipas tij, kjo dhe shumë
argumente të tjera bëjnë që
FSK-ja vazhdon të mbetet 
institucioni më i besueshëm te
qytetarët e Kosovës.

Komandanti i Forcës së Sigurisë së Kosovës (FSK), gjenerallejtënant Rrahman Rama, 
ka raportuar në Komisionin për Punë të Brendshme, Siguri dhe Mbikëqyrje të FSK-së

Rama: Ushtria ka plan bilateral 
me të gjitha shtetet partnere

PRISHTINË, 88 MARS - Bashkimi
Evropian vlerëson se platfor-
ma për bisedime me Serbinë,
e miratuar nga Kuvendi i
Kosovës, paraqet "pozicionin
vetëm të njërës palë", ka thënë
Maja Kocijançiq, zëdhënëse e
Bashkimit Evropian.
"Bashkimi Evropian, si 
ndërmjetës, nuk komenton
pozicionet individuale të
palëve në dialog, por është më
se e qartë se vetëm përmes
dialogut mund të arrihet një
marrëveshje përfundimtare",
ka thënë Kocijançiq. Ajo ka
paralajmëruar Prishtinën se
pa anulimin e tarifës ndaj
mallrave serbe nuk mund të
ketë klimë për ta vazhduar
dialogun. "Tarifa duhet të
hiqet, dialogu është e vetmja
rrugë përpara", ka thënë
Kocijançiq.
Zëdhënësja e BE-së ka pohuar

se është në përgjegjësi të
shteteve anëtare çështja e njo-
hjes së mundshme të Kosovës
dhe se BE-ja po përpiqet për
një marrëveshje ligjërisht të
detyrueshme për një normal-
izim të plotë të raporteve
ndërmjet Kosovës dhe Serbisë
që njëherësh do t'i zgjidhte të
gjitha çështjet e hapura ndër-
mjet dy vendeve. Kuvendi i
Kosovës në seancën e jashtëza-
konshme ka miratuar të enjten
në leximin e dytë Projektligjin
për detyrat, përgjegjësitë dhe
kompetencat e delegacionit
shtetëror të Republikës së
Kosovës në procesin e dialogut
me Republikën e Serbisë. Ky
ligj u miratua me 58 vota për
dhe tri abstenime. Në tentimin
e parë për votim në seancën e
re, Platforma për dialogun mbi
marrëveshjen përfundimtare,
gjithëpërfshirëse dhe ligjërisht

të detyrueshme për normaliz-
imin e marrëdhënieve në mes

të Kosovës dhe Serbisë, nuk
mori votat e mjaftueshme, por

në votimin e dytë ajo mori 61
vota për.

Kocijançiqi: Taksa duhet të hiqet

Komandanti i Forcës së Sigurisë së Kosovës (FSK), gjenerallejtënant Rrahman Rama, ka thënë se ushtria e Kosovës tani
ka ndërtuar plan bilateral me të gjitha shtetet partnere. Të premten, gjatë raportimit para Komisionit për Punë të

Brendshme, Siguri dhe Mbikëqyrje të FSK-së, ai ka deklaruar se kjo forcë vazhdon të ketë raporte të shkëlqyeshme me
ShBA-në dhe partnerët e tjerë anëtarë të NATO-s

Shqipe HETEMI

PRISHTINË, 88 MARS - Kandidati i
pavarur për president të
Republikës së Maqedonisë së
Veriut profesori Blerim Reka, e
ka quajtur sfiduese garën
zgjedhor për president. Në
këtë intervistë dhënë për
gazetën "Epoka e re", ai ka
treguar se arsyeja kombëtare
dhe ajo intelektuale e kanë
shtyrë të kandidojë për të
parin e vendit. "Vetë fakti se

kam përballë dy kandidatë
fuqimisht të përkrahur, njeri
me mbështetje të koalicionit
qeverisës prej 31 partish 
politike, tjetra kandidate e 
partisë më të madhe opozitare,
është sfidues. Kjo ishte sfidë jo
vetëm për mua e për dy partitë
mbështetëse të kandidaturës
sime, por për tërë elektoratin
shqiptar. Edhe pse kandidat i
pavarur, me mbështetjen e
vetëm dy partive opozitare
shqiptare, Aleancës për
Shqiptarët dhe Lëvizja Besa,

Flet për "Epokën e re", Blerim Reka

Synoj rikthimin e 

Kandidati i pavarur shqiptar për president të Republikës së Maqedonisë
së Veriut, Blerim Reka, ka bërë me dije se arsyeja intelektuale dhe 
kombëtare e ka shtyrë t'i hyjë garës për president në zgjedhjet e 21 prillit.
Ai e ka quajtur sfidë garën për president për faktin se ka përballë dy 
kandidatë fuqimisht të përkrahur. Në këtë intervistë dhënë për gazetën
"Epoka e re", Reka ka thënë se kthimi i rendit republikan dhe 
depersonalizimi i shtetit është synimi kryesor i mandatit të tij presidencial.
Pavarësisht prej vështirësive, ai është zotuar se do ta jetësojë vizionin për
një republikë shumetnike dhe euroatlantike. Reka ka thënë se qytetarët e
Maqedonisë së Veriut duhet ta votojnë atë më 21 prill meqë synon
rikthimin e besimit në shtet. Sipas tij, vota e tyre do të jetë votë për 
parandalimin e shndërrimit të Maqedonisë së Veriut në shtet të zbrazët 



05E SHTUNË, 9 MARS 2019INTERVISTË    AKTUALE

elektorati këtë herë do të dijë
të përcaktohet se kujt duhet t'i
japë votën", ka deklaruar Reka.
Pavarësisht prej vështirësive,
ai është zotuar se do ta jetësojë
vizionin për një republikë
shumetnike dhe euroatlantike.
Reka ka thënë se kthimi i rendit
republikan dhe depersonalizimi
i shtetit është synimi kryesor i
mandatit të tij presidencial. Ai
ka vlerësuar se qytetarët e
Maqedonisë së Veriut duhet ta
votojnë atë më 21 prill meqë
synon rikthimin e besimit në

shtet. Sipas Rekës, vota e tyre
do të jetë votë për parandalimin
e shndërrimit të Maqedonisë
së Veriut në shtet të zbrazët.
"Sepse synoj rikthimin e 
besimit të humbur në shtetin
dhe heqjen e depresionit të
përgjithshëm që zbrazi
çerekun e popullatës dhe 
kërcënon që në dekadën e
ardhshme ta zbrazë edhe
çerekun tjetër. Pra, vota e tyre
do të jetë votë për parandalimin
e shndërrimit të Maqedonisë
së Veriut në shtet të zbrazët",

ka theksuar ai, duke shtuar se
kthimi i rendit republikan dhe
depersonalizimi i shtetit është
synimi i mandatit të tij 
presidencial. "Do të garoj për
president të një republike
shumetnike (përbrenda) dhe
euroatlantike (në aspektin
ndërkombëtar). Rikthimi i
republikës është thelbi i pro-
gramit tim politik presidencial,
ngaqë republikën e vërtetë e
bëjnë vetëm: sundimi i ligjit,
demokracia, gjyqësori i
pavarur dhe respektimi i 
drejtave të njeriut. Shteti nuk
është pronë private, por
trashëgimi e gjithë qytetarëve
të saj të barabartë", është
shprehur Reka.

"Epoka ee rre": Z. Reka, ju keni
arritur t'i mblidhni 11 000 nën-
shkrime të cilat e zyrtarizojnë
kandidaturën tuaj për 
president të Maqedonisë së
Veriut. Pse vendoset t'i hyni
garës presidenciale të 21 prillit?
Reka: Për të kandiduar për
president vendimtare ishin dy
arsye: njëra intelektuale, tjetra
kombëtare. Pra, vendosa që
nga kritikat virtuale t'i hyj
sfidimit real politik dhe në
vend të soditësit dhe kritikuesit
pasiv digjital, të marr
përgjegjësi për ta ndryshuar
realitetin. Nga ana tjetër më
dukej e papranueshme që
shqiptarët të redukoheshin në
një makinë elektorale që duhet
dirigjuar konform diktatit 
partiak, pa asnjë kandidat
shqiptar. Me vetëm dy kandi-
datë maqedonas, Republika e
Maqedonisë së Veriut do të
shndërrohej në një shoqëri të
dy kategorive qytetarësh. Atyre
që votojnë për ata që duhen
votuar. 

"Epoka ee rre": Sa do të jetë
sfiduese për ju si kandidat i
pavarur ky proces zgjedhor? 
Reka: Vetë fakti se kam përballë
dy kandidatë fuqimisht të
përkrahur: njëri me mbështetje
të koalicionit qeverisës prej 
31 partish politike, tjetra 
kandidate e partisë më të
madhe opozitare, është
sfidues. Mendoj se kjo ishte
sfidë jo vetëm për mua e për 
dy partitë mbështetëse të 
kandidaturës sime, por për
tërë elektoratin shqiptar. Edhe
pse kandidat i pavarur, me
mbështetjen e vetëm dy
partive opozitare shqiptare,
Aleancës për Shqiptarët 
dhe Lëvizja Besa, besoj se 
elektorati këtë herë do të dijë
të përcaktohet se kujt duhet t'i
japë votën. Nga ana ime, siç e

kam thënë disa herë, nuk do të
tregtoj me votat e tyre. Ato janë
të shenjta dhe vetëm të tyre e
jo mall tregtar të partive në
pazaret politike, siç ka 
ndodhur në rrethin e dytë në
zgjedhjet e mëparshme presi-
denciale në vend. Verdikti i
popullit nuk është në shitje. 

"Epoka ee rre": Deri më tani keni
marrë mbështetjen e partive
shqiptare në opozitë, por jo
edhe të atyre që janë pjesë e
koalicionit qeverisës.
Reka: Besoj se po e vëreni se
nuk po dua të merrem me partitë
që nuk guxuan të nxjerrin 
kandidat të vetin, por u 
rreshtuan përkrah kandidatit
të LSDM-së. Fundja, nuk më
takon mua ta komentoj
vendimin e partive shqiptare
që u rreshtuan pas kandidatit
të pushtetit. Por, duhet thënë
se janë po ato parti shqiptare
që mbështetën unifikimin e
faktorit politik shqiptar në Mal
të Zi për fitoren për bashkinë e
Tuzit, ndërkaq në Maqedoni
nuk përkrahën kandidaturën e
vetme shqiptare. 

"Epoka ee rre": Cila do të jetë
platforma juaj me të cilën 
synoni ta merrni pozitën e
presidentit?
Reka: Do të garoj për president
të një republike shumetnike
(përbrenda) dhe euroatlantike
(në aspektin ndërkombëtar).
Rikthimi i republikës është
thelbi i programit tim politik
presidencial, ngaqë republikën
e vërtetë e bëjnë vetëm: 
sundimi i ligjit, demokracia,
gjyqësori i pavarur dhe 
respektimi i drejtave të njeriut.
Sundimi i individit, ndërkaq, e
zhbën republikën, duke e bërë
atë shtet privat. Qeveria e
mëparshme për 11 vjet e
shndërroi Maqedoninë shtet
të kapur, kurse presidenti
aktual për 10 vjet e bëri atë
shtet privat. Besuam të gjithë
se shteti do të shkapet dhe do
depersonalizohet, por për këta
dy vjet kjo nuk ndodhi.
Gjyqësori është ende politikisht
i varur, Prokuroria Speciale
pezull, administrata publike e
nepotizuar, kriminelët e
amnistuar, kurse deputetët
nën hetime të imunizuar.
Prandaj, kthimi i rendit repub-
likan dhe depersonalizimi i
shtetit është synimi i mandatit
tim presidencial. Shteti nuk
është pronë private, por
trashëgimi e gjithë qytetarëve
të saj të barabartë. Prandaj,
Maqedonia e Veriut, si shoqëri
shumetnike, duhet të jetë edhe

republikë shumetnike. Më së
paku, ajo mund të funksionojë
me dozat e lejuara për të drejtat
individuale dhe kolektive.
Republika nuk njeh demokracinë
e dozuar dhe as 'kombe 
statistikore' (20 %), të cilëve u
lejohen aq të drejta sa janë në
përqindje. Në republikë nuk ka
'dhënie' të drejtash, sepse ato
janë të drejta të lindura si 
shtetas të këtij shteti, e jo 'dhu-
ratë' diskrecioni nga pushteti
që vendos se kujt, kur dhe sa të
drejta do t'i lejohen. Ky synim
për një republikë të njëmendtë
do të jetësohej përmes pesë
drejtimeve të programit tim
presidencial nga: stabilizimi i
marrëdhënieve ndëretnike (në
politikën e brendshme) deri te
politika e jashtme euroatlantike
dhe e koekzistencës rajonale
fqinjësore; gjitha këto si
parakushte për ta kthyer 
perspektivën jetësore në vend
dhe me të ndaljen e procesit të
zbrazjes së vendit. Pra, synimet
e para do të jenë në funksion të
atij të fundit: parandalimit të
zbrazjes së shtetit. Ndryshe, 
në BE para shtetit do të 
'integrohen' qytetarët e ikur,
kurse Republika e Maqedonisë
së Veriut nga shteti anëtar do të
mbetej shtet i zbrazët.

"Epoka ee rre": Pse qytetarët e
Maqedonisë së Veriut duhet
t'ju votojnë juve për president
dhe jo kandidatët e tjerë?
Reka: Sepse synoj rikthimin e
besimit të humbur në shtetin
dhe heqjen e depresionit të
përgjithshëm që zbrazi
çerekun e popullatës dhe 
kërcënon që në dekadën e
ardhshme ta zbrazë edhe
çerekun tjetër. Pra, vota 
e tyre do të jetë votë për 
parandalimin e shndërrimit të
Maqedonisë së Veriut në shtet
të zbrazët. 

"Epoka ee rre": Z. Reka, përballë
jush është kandidati i 
koalicionit qeveritar Stevo
Pendarovski, i cili, në bazë të
mbështetjes politike, ka gjasat
më të mëdha për fitore. Cilat
janë pritjet tuaja nga zgjedhjet
e 21 prillit?
Reka: E thash edhe më herët,
unë i dua sfidat sepse vetëm
sfidat sjellin ndryshime. Fakti
se atë e mbështesin 31 parti
politike qeveritare me mbi
gjysmën e elektoratit, më
motivon edhe më tepër që të
shkoj deri në fund për
jetësimin e vizionit tim për një
republikë shumetnike dhe
euroatlantike.

besimit në shtet

PRISHTINË, 88 MARS - Ministria e
Shëndetësisë ka organizuar
debat publik për Udhëzimin
Administrativ për rregullimin e
çmimit të barnave dhe produkteve
mjekësore. Në këtë debat i 
pranishëm ishte edhe ministri i
Shëndetësisë, Uran Ismaili.
Ministri Ismaili ka thënë se 
iniciativa për finalizimin e këtij
dokumenti është e rëndësishme
për shumë arsye, por më 
rëndësishmja do të jetë ruajtja e
buxhetit të shtetit dhe xhepit të
qytetarëve. "Çmime të njëjta për
barna të njëjta në secilën 
barnatore, në të gjithë Kosovën,
që t'u japim fund shpenzimeve
shumë të larta të qytetarëve për
blerjen e barnave", ka thënë
ministri Ismaili. 
Ismaili ka thënë se Kosova është

vendi i vetëm në Evropë, së
bashku me Bjellorusinë, që nuk
e kanë të rregulluar blerjen e
barnave me çmime referente.
"Për ta ruajtur xhepin e 
qytetarëve, buxhetin e shtetit,
dhe për ta hequr Kosovën nga kjo
'listë e zezë', në bashkëpunim të
afërt me Organizatën Botërore të
Shëndetësisë, ne kemi hartuar
Udhëzimin Administrativ për
rregullimin dhe unifikimin e
çmimeve të barnave", është
shprehur ministri Ismaili.
Drejtori i Fondit të Sigurimit
Shëndetësor të Kosovës, Fatmir
Plakiqi, ka thënë se Fondi për
Sigurim Shëndetësor aktualisht
është duke punuar intensivisht
për plotësimin e parakushteve të
cilat janë të domosdoshme 
në mënyrë që të bëhet funksion-
alizimi i plotë dhe fillimi i 
rimburismit të barnave në
Kosovë.  "Një nga parakushtet e

rëndësishme është edhe përcak-
timi i çmimeve të produkteve
mjekësore për të cilën gjë tash-
më kemi punuar në harmoni të
plotë me shumë mekanizma
vendorë dhe ndërkombëtarë me
ekspertë nga Banka Botërore
dhe Organizata Botërore e
Shëndetësisë", ka thënë ai. 
Arianit Jakupi, kryetar i Odës së
Farmacistëve të Kosovës,

përmes një prezantimi tregoi
mënyrën e zbatueshmërisë së
këtij udhëzimi administrativ.
Përmes një lidhje me 'skype' foli
edhe ekspertja e OBSh-së në
Danimarkë, Hanne Bak. Ajo ka
thënë se janë të lumtur që po
shohin përparim në reformat
shëndetësore në Kosovë. "Ky
është një dokument shumë i
mirë që për qëllim ka t'i mbrojë

qytetarët nga shpenzimet e 
larta financiare për blerjen e
barnave", ka thënë ajo. 
Udhëzimi Administrativ, pas 
futjes në fuqi, do t'i rregullojë
çmimet e të gjitha barnave: Atyre
që janë në Listën Esenciale, atyre
që do të jenë të rimbursuara nga
Fondi i Sigurimit Shëndetësor, si
dhe atyre që do të përshkruhen
nga mjeku. 

PRISHTINË, 88 MARS (ER) - Në
kuadër të aktiviteteve që shëno-
jnë Ditën Ndërkombëtare të
Gruas në Republikën e Kosovës,
kryeministri Ramush Haradinaj
ka marrë pjesë në konferencën
"Forumi Multietnik i Lidershipit
të Grave të Reja në Kosovë", që
është organizuar nga Ambasada
e Francës në Prishtinë në
bashkëpunim me OJQ-në
Kosovo Advocacy Group.
Hapjen e konferencës e kanë
bërë kryeministri Ramush
Haradinaj dhe ambasadori
francez Didier Chabert. Në
fjalën e tij, kryeministri Ramush
Haradinaj ka theksuar faktin që
kjo konferencë ka qëllimin e
emancipimit të grave, nga të
gjitha etnitë që jetojnë në
Kosovë. "Qeveria ende mbetet
punëdhënësja më e madhe në
nivel të vendit me përfaqësim
prej 40 përqindësh të grave dhe
vajzave në shërbimin civil,
megjithatë ne ende duhet të
punojmë që ta fuqizojmë gruan
dhe pozitën e tyre në shoqërinë
e Kosovës, në të gjitha fushat
dhe nga të gjitha komunitetet që
jetojnë në vend", ka thënë
kryeministri në fjalën e tij, duke
theksuar faktin se "në Kosovë
vlen të përmendet një nismë
tejet inkurajuese që është

regjistrimi i pronës së paluajt-
shme në emër të të dy
bashkëshortëve. Në vitin 2016
ishin vetëm 105 raste, ndërsa
deri në fund të vitit 2018, 4 100
çifte përfituan nga kjo masë afir-

mative".
Në fund të fjalës së tij, kryemi-
nistri ka përmendur faktin e
emërimit të ministres, në
Ministrinë e Bujqësisë,
Pylltarisë dhe Zhvillimit Rural,

Dijana Zhiviq, dhe ka shtuar se
në vazhdimësi po punojmë që
numri i grave udhëheqëse të
jetë sa më i lartë. Ambasadori
Chabert është shprehur se të
gjithë duhet të angazhohemi

për shoqëri të drejtë dhe
gjithëpërfshirëse ku femrat
duhet të kenë përfaqësimin dhe
të drejta të barabarta dhe të
respektueshme në shoqëritë
tona.

Ministri Ismaili: Çmime të njëjta 
për barna në secilën barnatore

Haradinaj: Po punojmë që ta rrisim 
numrin e grave në vendimmarrje

Ministria e Shëndetësisë (MSh) ka organizuar të
premten debat publik për udhëzimin administrativ
për rregullimin e çmimit të barnave dhe pajisjeve
mjekësore. Ministri i Shëndetësisë, Uran Ismaili,
ka thënë se iniciativa për finalizimin e këtij 
dokumenti është e rëndësishme për shumë arsye,
por më rëndësishmja do të jetë ruajtja e buxhetit
të shtetit dhe xhepit të qytetarëve

PRISHTINË, 88 MARS (ER) - Ministri i
Punëve të Brendshme, Ekrem
Mustafa, ka pritur të premten në
një takim njoftues ambasadorin
e ri të Turqisë në Kosovë, Cagri
Sakar. Me këtë rast të dy
bashkëbiseduesit vunë në pah
bashkëpunimin ekzistues mes
dy shteteve në asketin e sigurisë. 
Ministri Mustafa e falënderoi
ambasadorin Sakar për
mbështetjen e vazhdueshme që

ka dhënë Republika e Turqisë
për ngritjen e kapaciteteve për
agjencitë e zbatimit të ligjit, sido-
mos sa i përket shkëmbimit të
përvojave mes policive të dy
vendeve. 
Në këtë takim u bisedua edhe
për shkëmbimin e informatave
mes dy policive për luftimin e
krimit të organizuar, terrorizmit
etj. Ministri Mustafa ka kërkuar
përkrahjen e Turqisë për anë-

tarësimin e Republikës së
Kosovës në organizata
ndërkombëtare të sigurisë.
Ndërkaq ambasadori i Turqisë
në Kosovë, Cagri Sakar, ka vlerë-
suar lart bashkëpunimin mes dy
vendeve dhe ka ritheksuar se,
sikurse deri më tani, shteti i tij do
të vazhdojë ta përkrahë Kosovën
në të gjitha fushat, në veçanti në
avancimin e mekanizimeve të
sigurisë.

Ambasadori ii TTurqisë: DDo tta ppërkrahim KKosovën ppër aavancimin ee mmekanizimeve ttë ssigurisë

Faton DDËRMAKU

PRISHTINË, 88 MARS - Demokracia
Plus (D+) dhe Konrad Adenauer
Stiftung (KAS) të premten kanë
organizuar konferencën "Jepja
shansin gruas në politikë
përmes pozitave udhëheqëse",
me të cilin rast u prezantua
edhe një publikim me të njëjtin
titull. Në panel diskutues ishin
zyrtarë të lartë të subjekteve
politike: Sami Kurteshi (LVV),
Safete Hadërgjonaj (PDK),
Ahmet Isufi (AAK), Besa Baftiu
(PSD), Blerta Deliu (PDK), Vlora
Dumoshi (LDK), Jehona
Lushaku (Universiteti i
Prishtinës).
Arta Sejdiu nga Demokraci Plus
(D+), e cila prezantoi të dhënat
nga hulumtimi, tha se partitë
politike kanë mjaft mundësi për
të emëruar gra në udhëheqje të
ministrive, pozita udhëheqëse
në Kuvend të Kosovës, drejtori
komunale, struktura udhëhe-
qëse të partive apo edhe në
nominim për garë për kryetar të
komunës.

Megjithatë, hulumtimi tregon se
përfaqësimi i grave mbetet i
ulët.
Në poste ministrore janë
emëruar tri gra në mandatin e
kaluar dhe dy gra në këtë man-
dat, edhe pse numri i ministrive
kalon numrin 20. Ndërsa nga 76
zëvendësministra të identi-
fikuar nga D+ në këtë mandat,
vetëm gjashtë prej tyre ishin gra.
Asnjë nga partitë politike që
kanë garuar në zgjedhje nuk
kanë pasur të nominuar një
grua për kryeministre. Përveç
kësaj, asnjë grua nuk është
emëruar në postet e
zëvendëskryeministres.
Hulumtimi i D+ tregon se
emërimet e grave mbesin në
nivel tejet të ulët në udhëheqjen
e drejtorive komunale, mirëpo
kryetarët e dy komunave,
Qëndron Kastrati nga Kamenica
dhe Ramiz Lladrovci nga
Drenasi, kanë dhënë shembull
të mirë duke emëruar më
shumë gra se burra në drejtimin
e drejtorive komunale. Vetëm dy
parti në pushtet komunal kanë
emëruar gra nënkryetare të

komunave, ndërsa vetëm pesë
kuvende komunale udhëhiqen
nga gratë, përderisa 33 tjerë me
burra. 
Arta Sejdiu ka treguar se
udhëheqja e grave me degët e
partive dhe kandidimi i tyre
është tejet i ulët dhe këtu duhet
të kenë vëmendje më të madhe
partitë politike.
Vetëm tetë degë të tri partive më
të mëdha, LDK-së, LVV-së dhe
PDK-së, udhëhiqen nga gra dhe
po i njëjti numër i grave ishin
kandiduar nga subjektet për
kandidate për të parin e
komunës.
Më tutje, në hulumtim u
shfaqën të gjeturat mbi sfidat e
grave në politikë sipas vetë grave
që janë aktive në parti politike të
ndryshme që i kishte intervistu-
ar Demokracia Plus (D+). 
Demokracia Plus (D+) bëri
thirrje që: Ligji për Qeverinë të
sigurojë përfaqësim gjinor më të
mirë duke kërkuar nga partitë që
hyjnë në koalicion të emërojnë
së paku çdo të tretin ministër
nga gjinia e kundërt; legjisla-
cioni i qeverisjes lokale të

amendamentohet duke kërkuar
që të rregullohen ligjërisht drej-
toritë komunale dhe të obligo-
hen partitë në qeverisje lokale
që së paku çdo i treti i emëruar
për drejtori komunale të jetë i
gjinisë së kundërt; si dhe sub-
jektet politike t'i fusin në statute
të partive obligimet për emërim
të grave në poste udhëheqëse
aty ku ato subjekte janë të për-
faqësuara.
Sami Kurteshi nga Lëvizja
Vetëvendosje ka potencuar që
kuota gjinore tenton ta mbrojë
femrën nga shoqëria. Ndër të
tjera, Kurteshi ka thënë se duhet
të ketë emancipim të femrës në
shoqëri si tërësi, për të pasur
pastaj përfaqësim më të mirë në
politikë.
Ahmet Isufi nga AAK-ja ka thek-
suar se, përkundër sfidave që
kemi, Kosova ka shënuar për-
parim në çështjet gjinore, duke
qenë kështu në mesin e 30
vendeve me më së shumti gra në
Kuvend. "AAK-ja si subjekt ka
kuotën 30 për qind, por nuk
është e mjaftueshme", ka thënë
ai. Sipas Isufit, në qeveri ka për-

faqësim të pamjaftueshëm të
gruas. "Në ligjin e ri që është
duke u hartuar duhet të merret
parasysh kjo çështje. Duhet të
ndryshohet edhe ligji për zgjed-
hje dhe çdo e dyta kandidate
duhet të jetë grua", ka thënë
Isufi.
Jehona Lushaku ka thënë se
struktura legjislative është e
avancuar nëse do të zbatohej,
por shteti çalon në mekanizma
për implementimin e këtij ligji.
Ajo ka thënë se kuota është një
garanci. "Kuotat janë garanci e
fundit që garanton një për-
faqësim", ka thënë Lushtaku,
duke shtuar se fuqizimi i gruas
varet shumë nga ndryshimet
shoqërore, por partitë politike
mund të kenë një rol kyç në këtë
proces.
Deputetja Safete Hadërgjonaj ka
thënë se fuqizimi i gruas në
pozicione udhëheqëse ndodh
vetëm kur kemi fuqizim të gruas
brenda subjekteve politike. Ajo
ka shtuar se kuota gjinore u ka
mundësuar grave që ta japin
kontributin e tyre në institu-
cione dhe shoqëri.

Subjektet politike shqyrtojnë
mundësitë për emërime të grave 

në pozita udhëheqëse

SUHAREKË, 88 MARS (ER) -
Kryeministri Ramush Haradinaj
ka vizituar të premten kompaninë
"International Plastic" në
Studenqan të Suharekës. Ai ka
thënë se kjo kompani ka siguruar
një treg ndërkombëtar, duke
eksportuar në Gjermani, Zvicër
dhe Austri. "Kjo kompani, me
pronar Skender Gashin, duke
prodhuar mbi 70 lloje të produkteve
plastike, metal plastikë dhe 
elemente të ndryshme të 
plastikës, ka dhënë kontribut të

çmuar në ekonominë e vendit,
duke punësuar dhjetëra persona
dhe duke qenë taksapagues i
rregullt", ka thënë Haradinaj. Ai
ka theksuar se Qeveria e vendit
do ta vazhdojë mbështetjen e
prodhuesve vendorë edhe në
"vitin e ekonomisë". "Ky është
prioritet në agjendën tonë të
çdoditshme. Sepse vetëm 
duke u bërë zot të vetës ne e 
përmirësojmë mirëqenien dhe
ekonominë e vendit", është
shprehur kryeministri Haradinaj.

Haradinaj: Qeveria
do të vazhdojë 
t'i mbështesë 
prodhuesit vendorë

Murtezaj dhe Qalaj, të pakompromis 
në luftimin e ekonomisë joformale

PRISHTINË, 88 MARS (ER) - Drejtori i
përgjithshëm i Administratës
Tatimore të Kosovës (ATK), Ilir
Murtezaj, me bashkëpunëtorë,
është pritur në takim nga drejtori
i përgjithshëm i Policisë së
Kosovës, Rashit Qalaj, me të cilin
kanë diskutuar rreth
bashkëpunimit të deritanishëm,
me theks të veçantë shtimit të
bashkëpunimit në të ardhmen. 
Drejtori Murtezaj e ka falënderu-
ar drejtorin Qalaj për mbështet-
jen e ofruar për ATK-në në çdo
kohë kur ka qenë i nevojshëm
bashkëpunimi me policinë.  Ai
ka potencuar se shumë aktivitete
të ATK-së janë gati të

pamundura pa asistimin e
Policisë së Kosovës andaj, sipas
tij, në mënyrë që të vazhdohet
edhe më fuqishëm luftimi dhe
parandalimi i dukurive negative,
mbështetja e policisë është e
domosdoshme.  
Ndërsa drejtori Qalaj ka ofruar
përkrahje të plotë për ATK-në,
për të qenë të pakompromis në
parandalimin dhe luftimin e të
gjitha dukurive që ndërlidhen
me ekonominë joformale. Në
këtë takim është thënë se ATK-ja
është e përkushtuar ta paran-
dalojë dhe ta luftojë shmangien
tatimore si dhe çdo vepër tjetër
penale që lidhet me tatimet.

Oda Amerikane kërkon që emërimet në pozita të
larta publike të bazohen në profesionalizëm

PRISHTINË, 88 MARS (ER) - Oda
Ekonomike Amerikane në
Kosovë beson se organizatat e
pavarura publike duhet të jenë të
mbrojtura nga ndikimi politik.
Në këtë aspekt, Oda Amerikane
ka shprehur shqetësimin lidhur
me vendimin e Kuvendit të
Republikës së Kosovës për
emërimin e udhëheqësisë së re të
Agjencisë Kosovare për Krahasim
dhe Verifikim të Pronës në
kundërshtim me rekomandimin
i cili ka pasuar një proces trans-
parent dhe meritokratik të rekru-
timit. "Pavarësisht prej
mbështetjes që ofrohet për pro-
cesin e rekrutimeve publike,
Kosova vazhdon të ballafaqohet

me emërime në pozita udhëhe-
qëse publike, të individëve të cilët
nuk e kanë ekspertizën e nevo-
jshme profesionale dhe nuk
demonstrojnë sjellje në pajtim
me ligjin dhe standardet më të
larta etike. Prandaj, Oda
Ekonomike Amerikane në
Kosovë shpreh shqetësimin e saj
të thellë lidhur me faktin se
deputetët e Kuvendit
mbështetën vendimin e tyre në
nepotizëm në vend të profesion-
alizmit, kështu që u bënë thirrje
atyre ta vlerësojnë meritokracinë
në vend të lidhjeve politike, për të
mirën e qytetarëve të Kosovës",
është thënë në reagimin e Odës
Amerikane.

"Pavarësisht prej mbështetjes që ofrohet për procesin
e rekrutimeve publike, Kosova vazhdon të ballafaqohet
me emërime në pozita udhëheqëse publike, të indi-
vidëve të cilët nuk e kanë ekspertizën e nevojshme
profesionale dhe nuk demonstrojnë sjellje në pajtim
me ligjin dhe standardet më të larta etike

PRISHTINË, 88 MARS - Gjiganti met-
alurgjik "Trepça" të premten
është regjistruar si shoqëri
aksionare në Agjencinë e
Regjistrimit të Bizneseve në
Ministrinë e Tregtisë dhe
Industrisë. Këtë lajm e ka bërë
me dije ministri i Tregtisë dhe
Industrisë, Endrit Shala. "Është
kënaqësi dhe privilegj që sot

pata nderin që, bashkë me
zëvendëskryeministrin Dardan
Gashi, ta dorëzoj certifikatën e
regjistrimit të biznesit të kombi-
natit metalurgjik 'Trepça' tek
ministri i Zhvillimit Ekonomik,
Valdrin Lluka. Tashmë gjiganti
metalurgjik 'Trepça' i takon
edhe zyrtarisht shtetit dhe pop-
ullit të Kosovës ashtu siç i ka
takuar gjithmonë. Urime qyte-
tarë të Kosovës dhe punëtorëve
të 'Trepçës'", ka shkruar Shala

në llogarinë e vet në
"Facebook".
Regjistrimi i "Trepçës" si shoqëri
aksionare pason pas miratimit
nga Kuvendi i Kosovës javë më
parë të statutit të "Trepçës".
"Trepça" tash do të jetë shoqëri
aksionare, ku 80 për qind e
aksioneve do të jenë të Qeverisë
së Kosovës dhe 20 për qind do
t'u përkasin punonjësve të
"Trepçës". 
Kombinati metalurgjik "Trepça"
gjendet në Komunën e
Mitrovicës. Sektorët e tij gjen-
den në pjesën veriore dhe atë
jugore të qytetit. Ministri i
Zhvillimit Ekonomik, Valdrin
Lluka, e ka quajtur moment his-
torik pranimin e certifikatës së
regjistrimit të biznesit të
Kombinatit Metalurgjik
"Trepça". "Moment historik.
'Trepça' regjistrohet si shoqëri
aksionare. Të dashur minatorë e
qytetarë, sapo u regjistrua
'Trepça' si shoqëri aksionare.
Tashmë edhe zyrtarisht punë-

torët e kësaj ndërmarrje janë
pronarë të këtij gjiganti met-
alurgjik. Urime! Kemi shumë
punë për të bërë, por ky hap his-
torik definitivisht do të lehtësojë
çdo proces tash e tutje dhe për
këtë ndihem i lumtur. Dua t'i
falënderoj të gjithë ata që ndih-
muan në këtë proces, përfshirë
të gjithë anëtarët e bordit të
Trepçës, menaxhmentin,
sindikatën, kolegët në qeveri,
veçanërisht deputetët e
Kuvendit të Kosovës", ka shkru-
ar Lluka në llogarinë e vet në
"Facebook". 
Edhe kryeministri Ramush
Haradinaj përmes një postimi
në llogarinë e vet në "Facebook"
ka shkruar se, më në fund, erdhi
lajmi i madh. "Të dashur qyte-
tarë dhe minatorë, më në fund
lajmi i madh. Gjiganti 'Trepça',
pas votimit në Kuvend të statutit
të saj, është regjistruar si kom-
pani në bazë të ligjeve të
Kosovës. Punë të mbarë e me
fat!", ka shkruar Haradinaj.

‘TREPÇA’ REGJISTROHET 
SI SHOQËRI AKSIONARE

Gjiganti metalurgjik "Trepça" të premten është
regjistruar si shoqëri aksionare në Agjencinë e
Regjistrimit të Bizneseve në Ministrinë e Tregtisë
dhe Industrisë. Këtë lajm e ka bërë me dije 
ministri i Tregtisë dhe Industrisë, Endrit Shala.
Regjistrimi i "Trepçës" si shoqëri aksionare
pason pas miratimit nga Kuvendi i Kosovës javë
më parë të statutit të "Trepçës"

Kryesuesi i Bordit
Mbikëqyrës të Kombinatit
"Trepça", Ardian Syla, ka
thënë se sot përfundimisht
përfundoi regjistrimi i
"Trepça sh.a" si shoqëri
aksionare e Republikës së
Kosovës. "Kjo është ngjarje
historike për shtetin e
Kosovës dhe gjithë punëtorët
e 'Trepçës' pasi që nga sot
ndërmarrja 'Trepça' shoqëri

aksionare ekziston, nga sot të
gjithë punëtorët gëzojnë të
drejtën e tyre si aksionarë në
'Trepçë'. Por, më e rëndësish-
mja është që nga sot i hapen
rrugët për zhvillimin e qën-
drueshëm ekonomik të
'Trepçës' përmes hapjes së
rrugëve për investime", ka
thënë Syla, duke falënderuar
të gjithë ata që kontribuuan
për këtë moment historik.

Syla: 'Trepçës' 
tani i hapen rrugët 

për zhvillimin e 
qëndrueshëm

ekonomik

MITROVICË, 88 MARS (ER) -
Drejtoresha e Shëndetësisë
në Komunën e Mitrovicës,
Erseka Hasanaj-Barani, e
shoqëruar nga drejtoresha
për Integrime Evropiane dhe
Mirëqenie Sociale, Nazan
Kërveshi, kanë pritur në
objektin e ndërtesës komu-
nale disa nëna vetushqyese
me rastin e festës së 8 Marsit
- Ditës së Gruas.
Arsyeja e këtij takimi ishte që
këtyre nënave për nder të
kësaj feste t'u mundësohet
kryerja e mamografisë falas
në mënyrë që shëndeti i tyre
të jetë primar. Dy drejtoritë
komunale u përkujdesen që
t'u dhurohet edhe nga një
dhuratë simbolike.
Drejtoresha e Shëndetësisë,
Erseka Hasanaj-Barani, ka
thënë se ky është një aktivitet
simbolik nga ana e dy drej-
torive kushtuar Ditës së
Grave, për t'i nderuar ato dhe
për t'i parë për së afërmi hal-
let me të cilat përballen. Ajo
ka thënë se komuna

vazhdimisht përpiqet t'u
ndihmojë atyre dhe, sipas saj,
për këtë arsye kanë orga-
nizuar edhe një mamografi
falas që të sigurohen që
shëndeti i tyre të jetë i mirë. 
Edhe drejtoresha për
Integrime Evropiane dhe
Mirëqenie Sociale, Nazan
Kërveshi, ka uruar nënat
përzgjedhëse për festën e
tyre, me shpresën se çdo vit i
tyre të jetë sa më i mirë. Në
fund nënat përzgjedhëse, së
bashku me drejtoreshat,
vazhduan tek QKMF "Nexhat
Çuni", me ç'rast janë pritur
nga drejtori i QKMF-së, Fevzi
Sylejmani, ku kryen të gjitha
kontrollet e nevojshme
mjekësore të mamografisë.

Drejtoritë komunale në
Mitrovicë nderojnë nënat
vetushqyese me rastin e
festës së 8 Marsit

PRIZREN, 88 MARS (ER) - Ministri i
Kulturës, Rinisë dhe Sportit,
Kujtim Gashi, mori pjesë në
hapjen e ekspozitës së skulp-
torit Luan Mulliqi, të titulluar
"Hasjania", e cila u organizua
në Galerinë e Hamamit në
Prizren, aktivitet ky i orga-
nizuar nga MKRS-ja pas hapjes
së zyrave të saj në qytetin jugor
të Republikës së Kosovës. 
Ministri Gashi me këtë rast u
shpreh se në ditën më të rëndë-
sishme të arsimit shqip, më 7
mars, është hapur kjo ekspoz-
itë. "Ju do të pyesnit se çfarë
lidhje ka 7 marsi me hasjanët.
Unë do të thosha se mësuesi i

shkrimtarëve të parë shqiptarë
ishte Pal Hasi, nga i cili kishin
mësuar Gjon Buzuku e Pjetër
Budi, për të vazhduar më pas
me Pjetër Bogdanin e Pjetër
Mazrrekun që, gjithashtu, janë
nga Hasi i Skënderbeut. Andaj
edhe unë u lumturova kur
dëgjova për këtë ekspozitë dhe
me kënaqësi e pranova që të
jetë nën organizim të
Ministrisë për Kulturë, Sport
dhe Rini", u shpreh ministri
Gashi. 
Ai ka folur edhe për artistin
Luan Mulliqi, me ç'rast ka
vlerësuar se prania e tij e
nderon qytetin e Prizrenit.

Gashi ka thënë se akademik
Mulliqi ka realizuar ekspozita
personale në vende të
ndryshme të botës si dhe në
hapësirën mbarëshqiptare,
këtë radhë vjen edhe në
Prizren, në qytetin shpirtëror të
shqiptarëve. 
Skulpturat që u paraqitën në
këtë ekspozitë janë të punuara
nga mermeri, bronzi, druri,
alumini, magoni e materiale të
tjera, klasike e moderne, dhe
përmes tyre synohet të 
dëshmohet se trashëgimia jonë
kulturore duhet të pasqyrohet
sa më shumë brenda dhe
jashtë vendit.

Në Prizren hapet ekspozita ‘Hasjania’

MITROVICË, 88 MARS (ER) -
Universiteti i Mitrovicës "Isa
Boletini" nga e premtja do të jetë
pjesë e Programit Nacional për
Rininë, pasi që koordinatori
Nacional për Kulturë, Rini dhe
Sport në Qeverinë e Republikës
së Kosovës, Rexhep Hoti, ka nën-
shkruar marrëveshje
bashkëpunimi me rektorin e
Universitetit, Alush Musaj. Me
këtë rast, koordinatori Hoti ka
thënë se e gëzon fakti që univer-
sitetet publike dhe ato private po
e mbështesin dhe po e kuptojnë
seriozitetin e programit.

"Programi Nacional për Rininë
është i hartuar ekskluzivisht për
të gjithë nxënësit dhe studentët e
Republikës së Kosovës. Është një
mundësi e jashtëzakonshme që u
ofrohet studentëve qoftë për të
garuar mes vete, qoftë për të
ndihmuar në mbarëvajtjen e
garës. Studentët janë pjesa më e
rëndësishme e shoqërisë dhe
unë do të angazhohem që ata ta
kenë hapësirën e munguar.
Programi Nacional e ka si synim
edhe ngritjen e vetëdijes për
punë vullnetare, për të cilën nuk
dyshoj se studentët e 'Isa

Boletinit' do ta bëjnë më së miri",
ka thënë Hoti.
Ndërsa rektori Musaj e ka
mirëpritur bashkëpunimin me
nivelin qeveritar për të mirën e
studentëve. Marrëveshja e
bashkëpunimit me Universitetin
"Isa Boletini" përcakton
angazhimet e ndërsjella të palëve
nënshkruese për implementimin
e Programit Nacional për Rininë
dhe për organizimet e përbashkë-
ta të aktiviteteve që kanë të bëjnë
me përfshirjen e studentëve në
garat e kreativitetit kulturor dhe
mendimit kritik si dhe të sportit.

Universiteti i Mitrovicës përkrah
Programin Nacional për Rininë

PRISHTINË, 88 MARS (ER) - Ministri i
Ministrisë së Infrastrukturës dhe
Transportit, Pal Lekaj, në kuadër
të mbështetjes financiare për
komunat, priti në takime të
ndara kryetarin e Komunës së
Suharekës dhe atë të Rahovecit,
me ç'rast nënshkroi marrëvesh-
je bashkëpunimi.
Komuna e Suharekës nga
mbështetja e MIT-së për vitin
2019 përfiton mbështetje në
pesë projekte në vlerë prej
1.063.367 eurosh, kurse ajo e
Rahovecit përfiton mbështetje
për dy projekte në vlerë prej 220
000 eurosh për këtë vit, kurse në
dy vjetët e ardhshëm janë para-
parë të ndahen edhe 1 280 000
euro për përmbylljen e këtyre
projekteve. 

Për Rahovecin, Lekaj ka bërë me
dije edhe lajmin për fillimin e
punimeve për zgjerimin e rrugës
në katër korsi, nga Rahoveci deri
në Xërxë, projekt ky me vlerë
rreth 3.5 milionë euro. 
Ministri Lekaj ka thënë se komu-
nat në vazhdimësi do ta kenë
mbështetjen e nivelit qendror,
në këtë rast të MIT-së, kur dihet
se mundësitë e tyre janë të vogla
për të përballuar projekte që
kërkojnë shuma të mëdha
financiare për realizimin e tyre. 
Dy kryetarët e komunave nën-
shkruese të marrëveshjeve të
bashkëpunimit konstatuan se
kjo ndihmë e MIT-së për komu-
nat është me rëndësi të madhe
dhe mbështetje e munguar ndër
vite.

Suhareka dhe Rahoveci
përfitojnë financim 
të projekteve 
infrastrukturore lokale

PRISHTINË, 88 MARS - Me rastin e
shënimit të Ditës
Ndërkombëtare të Gruas,
Avokati i Popullit, si mbrojtës i
të drejtave të njeriut, ka
kërkuar angazhim më të madh
shoqëror dhe institucional për
barazinë gjinore. Ky institu-
cion ka kërkuar që legjislacioni
primar si dhe standardet e për-
caktuara në instrumentet dhe
konventat ndërkombëtare të
gjejnë zbatim të plotë dhe fak-
tik, duke u bërë të prekshme
dhe arritshme për secilën
vajzë dhe grua. "Njëherësh,
parimi i shtetit të së drejtës, si

parim themelor i Kushtetutës
dhe Konventës për Eliminimin
e të gjitha Formave të
Diskriminimit ndaj Gruas,
duhet të jetë prioritet për të
gjitha organet shtetërore si
dhe kërkon rol aktiv të tyre për
sigurimin dhe zbatimin e
obligimeve kushtetuese dhe
ligjore. "Fenomenet destruk-
tive, siç janë dhuna në baza
gjinore dhe ajo seksuale,
trafikimi i qenieve njerëzore,
martesat e hershme etj., vazh-
dojnë të mbesin probleme që
ndikojnë dhe prekin kryesisht
vajzat dhe gratë. Në anën
tjetër, angazhimi i pam-
jaftueshëm institucional dhe
shoqëror për sigurimin e të
drejtës në arsim cilësor,
punësim të denjë dhe qasje të
barabartë në pronë apo
resurse financiare, vetëm sa e
thellojnë ndarjen dhe
pabarazinë gjinore ne vend,
duke u hapur rrugë fenomen-
eve të dëmshme për zhvillimin

e një shoqërie të emancipuar
dhe prosperuese", është thënë
në komunikatën e Avokatit të
Popullit. 
Ky institucion ka vlerësuar se
një shoqëri e barabartë në
aspektin gjinor pashmang-
shëm nënkupton edhe pjesë-
marrjen e barabartë të grave
dhe burrave në të gjitha sferat
e jetës publike, duke filluar nga
përfaqësimi i grave në pozita
të larta vendimmarrëse e deri
te përfshirja e tyre në plani-
fikimin dhe hartimin e poli-
tikave publike, të cilat ndiko-
jnë në jetesën dhe mirëqenien
e të dy gjinive. Megjithatë,
Avokati i Popullit shpreh
shqetësimin e tij sa i përket

hapësirës dhe mundësive reale
që grave u jepen për të qenë
pjesë e drejtimit dhe vendim-
marrjes institucionale.
Përfaqësimi i barabartë i bur-
rave dhe grave, i garantuar
përmes Ligjit për Barazi
Gjinore, ndonëse do të duhej të
ishte standard i
padiskutueshëm, vazhdon të
mbesë çështje e vullnetit poli-
tik. Nisur nga kjo, Avokati i
Popullit rithekson obligimin e
autoriteteve për të vepruar në
praktikë dhe të sigurojnë që
parimi i barazisë të mos
mbetet vetëm vlerë e garantuar
"de jure", por edhe "de fakto".
Presidenti Hashim Thaçi me
rastin e 8 Marsit, Ditës së
Gruas, ka thënë se ditët si kjo e
sotmja janë mundësia më e
mirë për të reflektuar për
punën dhe sakrificën e madhe
që bëjnë gratë për mirëqenien
e përditshme në jetën tonë.
"Përpjekjet për lirinë dhe
barazinë e secilit në shoqëri

vazhdojnë të jenë të nevo-
jshme edhe sot. Megjithatë,
krahasuar me të kaluarën, sot
kemi shumë arsye për të festu-
ar. Gëzuar 8 Marsin të gjitha
grave që pareshtur angazhohen
dhe punojnë për ta bërë më të
mirë shoqërinë në të cilën jeto-
jmë", ka shkruar Thaçi në lloga-
rinë e vet në "Facebook". 
Ndërkaq në urimin e tij për 8

marsin, kryeministri Ramush
Haradinaj ka thënë se, pavarë-
sisht prej sfidave dhe pengesave
përgjatë historisë sonë, roli i
gruas është i pazëvendë-
sueshëm. "Përkushtimi juaj
deri në flijim për familjen, është
për admirim", ka thënë
Haradinaj.
Kryetari i Nismës
Socialdemokrate, Fatmir

Limaj, ka uruar gratë dhe nënat
për ditën e 8 Marsit. Limaj ka
thënë se gratë janë shtyllë e
s h o q ë r i s ë .
Zëvendëskryeministri Fatmir
Limaj ka vënë lule edhe te
memoriali "Heroinat" në
Prishtinë me rastin e 8 marsit.
Kryetari i LDK-së, Isa Mustafa,
ka thënë se 8 marsi shënon një
prej datave të rëndësishme për
shoqërinë tonë. "Është festa e
grave, të cilat nuk reshtën
asnjëherë së luftuari për kërke-
sat e tyre. Përkundër sfidave të
shumta që u përballën me jetën
dhe shoqërinë, ato nuk u
dorëzuan. Ato u shndërruan në
simbol të sakrificës dhe
përkushtimit për t'i ndryshuar
dhe ndërtuar vlerat e mirëfillta
në shtetin tonë", ka thënë
Mustafa në urimin e tij. 
Ndërkaq kryetari i Lëvizjes
Vetëvendosje, Albin Kurti, me
rastin e Ditës Ndërkombëtare të
Gruas, ka thënë se barazia gji-
nore do t'i sillte Kosovës vetëm
zhvillim. "Jam i bindur se
barazia gjinore do t'i sillte
Kosovës vetëm zhvillim në të
gjitha sferat. Sot 80 për qind e
grave janë të përjashtuara nga
tregu i punës, dhe prej pjesës së
mbetur, vetëm 60 për qind
punon. Pra, 7 prej 8 grave janë
të papuna. Kjo është përqindje
skandaloze. Gratë duhen ndih-
muar për solidaritet gjinor,
sepse konkurrenca pa
bashkëpunim është rrënim", ka
shkruar Kurti në llogarinë e vet
në "Facebook".

Kërkohet angazhim më i madh 
shoqëror për barazinë gjinore

Me rastin e shënimit të Ditës Ndërkombëtare të
Gruas, 8 Marsit, Avokati i Popullit, si mbrojtës i
të drejtave të njeriut, ka kërkuar angazhim më
të madh shoqëror dhe institucional për barazinë
gjinore. Ndërkaq presidenti i vendit, Hashim
Thaçi, ka thënë se përpjekjet për lirinë dhe
barazinë e secilit në shoqëri vazhdojnë të jenë
të nevojshme edhe sot

Kryetari i Kuvendit të Kosovës,
Kadri Veseli, në Ditën
Ndërkombëtare të Gruas, ka
pritur në takim disa ish-
ushtare të UÇK-së dhe police
të Kosovës. "Sot kisha nderin e

veçantë t'i takoj
bashkëluftëtaret e mia, ish
ushtaret e UÇK-së, si dhe
policet e Kosovës, për t'i uruar
për 8 marsin. Asgjë e madhe
në Kosovë nuk është bërë pa

përkushtimin dhe sakrificat e
grave të saj. Sot ato janë kre-
naria jonë kudo në botë ku
flitet e dëgjohet emri i atdheut
tonë", ka shkruar Veseli në
llogarinë e vet në "Facebook".

Veseli për 8 Mars pret ish-ushtaret
e UÇK-së dhe policet e Kosovës

Reçica: Gruaja është simbol i sakrificës
Ministri i Punës dhe Mirëqenies Sociale, Skender Reçica, ka vizituar
të premten rezidentet gra në Shtëpinë e të Moshuarve në Prishtinë,
me rastin e 8 Marsit, Ditës së Gruas. I pari i Punës dhe Mirëqenies
Sociale ka thënë se MPMS-ja do të mbetet e angazhuar për rritje të
mirëqenies për të gjitha kategoritë, me fokus për gratë. "Gruaja
është simbol i sakrificës. Trajtimi meritor dhe dhënia e mundësive
të barabarta është obligim i gjithsecilit nga ne si pjesë e shoqërisë.
Le të shërbejë kjo ditë për rritje të përpjekjeve për avancim të të
drejtave të grave", ka thënë ministri Reçica.

PESHORJA
Gjëja më

e mirë
është hes-

htja kur shih-
ni që përreth jush situatat
dhe personat janë duke
krijuar rrëmujë. Më pas

gjithçka do të qartësohet.

AKREPI
Personat

gri që rrinë
rreth jush

nuk kanë
pasur asnjëherë asnjë ide
dhe nuk ju kanë propozuar
asgjë deri tani. Bëni mirë

të bëni dallime.

SHIGJETARI
Sot duhet
të veproni
vetëm për

veten tuaj.
Duke marrë rolin e të

tjerëve i keni hequr vetes
mundësitë të dëgjoheni në

ambiente të ndryshme.

BRICJAPI
Jeni të
pavarur

në
vendimet

tuaja sot dhe kjo ju ka 
krijuar mjaft liri veprimi.

Përfitimet e kësaj gjeje do
t'i përjetojnë edhe 

familjarët tuaj.

UJORI
Keni

kërkuar
prej

kohësh
mënyrën më

të mirë për të zgjidhur disa
ngërçe që po verifikohen

në ambientin e punës.
Nëse nuk ia dilni, mbase

është momenti të ndaloni.

PESHQIT
Keni

zgjedhur
një rrugë

të mesme
sot për t'i arritur objektivat
tuaj. Edhe pse do të keni
kritika, jeni ju që merrni

vendimet për veten.

DASHI
Entuziazmin
e munguar
po filloni ta

gjeni përsëri
sot në detaje të vogla dhe

në ambientin e ngrohtë
familjar.

DEMI
Po hidhni

argumente
që nuk jeni

të gatshëm t'i
mbështesni në ditët në

vijim. Mbase një ndryshim
strategjie do të ishte më i

mirë.

BINJAKËT
Puna për
ju sot do

të jetë një
burim

kënaqësie. Bashkëpunimi
me kolegët ju ka bërë që

të përfitoni bonuse mjaft të
mira morale dhe materiale.

GAFORRJA
Po lini

pas dore
raportet

tuaja personale
dhe sidomos ato që iu

përkasin ndjenjave. Kur të
kërkoni miqtë tuaj do të

vini re distancat.

LUANI
Nëse nuk

jeni të
kënaqur

nga ajo që
po bëni kohët e fundit,

është mirë të ndaleni dhe
të mendoni qartë se kush

është prioriteti juaj.

VIRGJËRESHA
Doni të

vazhdoni
projektet

që keni
nisur, por rrethanat nuk do
t'ju lejojnë ta bëni këtë gjë.
Ndryshoni drejtim në kohën

e duhur.

Një grup drejtuesish funeralesh në Afrikën e
Jugut thonë se do të padisin një profet të
vetëshpallur dhe që pretendon të ketë ringjallur
të vdekurit. Një video virale e pastorit Alph
Lukau tregon momentin kur ai bërtet 'ngrihu'
pranë një burri të shtrirë në një arkivol, shkruan
"BBC". Më pas, burri ngrihet në këmbë, duke

shkaktuar entuziazëm te të pranishmit. Prifti i
bindi ndjekësit e tij se ringjalli me sukses
njeriun e Kompanitë funerale thanë se ishin
manipuluar duke u përfshirë në rast.

E jashtëzakonshme

Prifti ''ringjall' ttë
vdekurin nnga
arkivoli, ppaditet

FOTO E DITES

A e dini se si i jep bakshish 
gjakovari muzikës? 
E tërheq kartën e kreditit nëpër
harmonikë.

Me rastin e Ditës Ndërkombëtare të Gruas, një burrë mbart një kovë 
me buqeta lulesh në një treg në Minsk të Bjellorusisë. /AP/

E rrallë

B A R S O L E TA  E  D I T Ë S

Në ora 16:00
“THE GRINCH” 3D, 

I Animuar/Komedi/Familjar; 1 ore 30 min

Rolet: Benedict Cumberbatch, Rashida Jones,
Kenan Thompson, Cameron Seely, Angela

Lansbury, etj.

Regjia: Scott Mosier, Yarrow Cheney

Në ora  17:30
“THE NUTCRACKER

AND THE FOUR
REALMS” 3D

Aventure/Fantazi/Familjar; 1 ore 39 min

Rolet: Keira Knightley, Mackenzie Foy,
Eugenio Derbez, Mathew Macfayden,
Helen Mirren, Morgan Freeman, etj.

Regjia: Lasse Hallstrom, Joe Johnston

Në ora 19:30
“MORTAL

ENGINES” 3D,
Komedi; 1 ore 51 min

Rolet: Hugo Weaving, Hera Hilmar,
Robert Sheehan, Jihae, Ronan Raftery,
Leila George, Patrick Malahide, Stephen

Lang, etj.

Regjia: Christian Rivers

Në ora 22:00
“HUNTER KILLER”, 

Aksion/Aventure/Fantazi; 2 ore 08 min

Rolet: Gerard Butler, Gary Oldman,
Common, Linda Cardellini, Toby Stephens,

Michael Nyqvist, Caroline Goodall, etj.

Regjia: Donovan Marsh

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Një burrë nga Roma nuk dinte t'i lante mirë
enët dhe, po ashtu, nuk dinte t'i varte rrobat e
lara në tel. Kështu që, gruaja e tij 48-vjeçare
për këto dy gabime e mbyllte bashkëshortin në
papafingo, në shtëpinë e tyre në Monteverde,

në një lagje të Romës. Keqtrajtimet vazhduan
për  vite të tëra, derisa vëllai i viktimës vendosi
ta denoncojë gruan në polici.

Nuk llau mmirë eenët, ggruaja
mbyll bbashkëshortin 
në ppapafingo

K ëngëtarja me prejardhje
shqiptare, Bebe Rexha,
në disa postime që ka

bërë të premten në rrjetin
social "Instagram", duket e

mrekullueshme. Rexha pati të
veshur pantallona të zinj dhe
një bluzë për trupi. Ky 
kombinim i rrinte shumë mirë
këngëtares.

Bebe RRexha dduket ee
mrekullueshme nnë ttë zzeza

Aktorja hollivudiane Reese
Witherspoon është e lumtur
kohët e fundit, pasi ajo

është duke kaluar shumë kohë me
qenin. Këtë e dëshmoi vetë
Witherspoon me anë të një posti-

mi në rrjetin social "Instagram",
ku ka shpërndarë një fotografi
duke qëndruar me qenin. "Miku,
nuk e lë mikun të pijë vetëm", ka
shkruar Reese në mbishkrimin e
fotografisë së saj.

Reese Witherspoon kalon
shumë kohë me qenin

Cheryl shkëlqen sërish

Këngëtarja e famshme nga
Britania, Cheryl, së fundi ka
marrë pjesë në mbrëmjen e

eventit "Global Awards". Cheryl dukej

e mrekullueshme me fustanin që pati
të veshur. Ky fustan ishte
shumëngjyrësh dhe ishte me
shkëlqim.

Rita Ora duket e 
mrekullueshme 

në këngën e fundit

Këngëtarja me prejardhje nga
Prishtina, Rita Ora, ka publikuar
këngën më të re. Kjo këngë

quhet "Only want you" dhe është në
bashkëpunim me 6LACK. Ora duket e
mrekullueshme në këtë videoklip.



QENDRA SPORTIVEQENDRA SPORTIVE
“BUJQËSIA”

TEL: 045/82 82 82TEL: 045/82 82 82

“BUJQËSIA”

PROGNOZA SPORTIVE MONACO - BORDEAUX 1

CHIEVO - MILAN 2 DORTMUND - SHTUTTGART 1

Tovërlani konfirmon bisedimet me
Gjilanin 

Kryetari i Klubit të Gjilanit, Florim Zuka, dhe trajneri i
njohur Afrim Tovërlani kanë zhvilluar një takim të
premten. Arsyeja e takimit është që "Toki" ta marrë
drejtimin e kësaj skuadre. "Ishte një takim ku u disku-
tua për shumë gjëra. Kemi diskutuar edhe për mundës-
inë e bashkëpunimit. Ka mbetur të takohemi sërish", ka
deklaruar Tovërlani për "Gazetasheshi.com". Nga
Gjilani ditë më parë është larguar trajneri Sadat Pajaziti
dhe aktualisht skuadrën po e drejton Alban Hyseni. 

Salihu në mitingun e UEFA-s 

Sekretari i përgjithshëm i Federatës së Futbollit të
Kosovës, Eroll Salihu, po merr pjesë në Mitingun e
UEFA-s, me të gjithë sekretarët e përgjithshëm të feder-
atave anëtare të UEFA-s. Gjatë këtij mitingu po diskuto-
het strategjia digjitale dhe komerciale e UEFA-s si dhe
për sfidat dhe mundësitë. Gjithashtu, u diskutua edhe
për të ardhmen e garave të organizuara nga UEFA si
dhe për përditësimin e ngjarjeve nga FIFA.

Reali e dëshiron Alaban në vend
të Marcelos 

Mbrojtësi brazilian i Real Madridit, Marcelo, në verë
pritet të transferohet në Juventus. "Goal.com" raporton
se drejtuesit e Realit e kanë etiketuar si pasardhës të
brazilianit mbrojtësin e Bayern Munchenit, David
Alaban. Reali është gati të paguaj  dëmshpërblim për
mbrojtësin austriak i cili është pjesë e Bayernit që nga
viti 2011.

Kastrioti - Besa përballen në
palestrën 'Bill Clinton'

Derbi i madh në hendbollin e Kosovës në mes të
Kastriotit dhe Besa Famgasit luhet të shtunën nga ora
19:00 në palestrën "Bill Clinton" në Ferizaj. Derbi
luhet në kuadër të javës së 20 të Superligës A për
hendbollistë. Skuadra pejane Besa ka dominuar në
hendbollin kosovar në vitet e fundit duke mbledhur të
gjithë trofetë, por këtë edicion Kastrioti i Ferizajt po e
rivalizon fuqishëm. Madje Kastrioti prinë në tabelë me
36 pikë, dy më shumë se Besa. Kastrioti javë më parë e
mposhti Besën në Ferizaj, kurse ndeshjen e luajtur në
vjeshtë në Pejë e kishte fituar Besa. Të shtunën janë
edhe dy ndeshjet e tjera të Superligës A: Vëllaznimi -
Prishtina (18:00), Vushtrria - Drita (15:00). Në
Superligën B luhet java e 19. Dy ndeshjet zhvillohen të
shtunën (nesër): Trepça - Samadrexha (18:30), Drenica
- Zhegra (16:00). Te femrat luhet java e 11, kurse derbi
vlerësohet ndeshja Istogu - Kastrioti që zhvillohet të
dielën nga ora 18:00.

SHKURT 

PRISHTINË, 88 MARS - Të premten
ka filluar shitja e biletave për
dy ndeshjet e këtij muaji që
Përfaqësuesja A do t'i zhvillojë
në stadiumin "Fadil Vokrri" në
Prishtinë. Kosova më 21 mars

do të luajë ndeshje miqësore
me Danimarkën, kurse më 25
mars do ta luajë ndeshjen e
parë për ciklin kualifikues
"Euro2020" kundër Bullgarisë.
Edhe kësaj radhe shitja e bile-

tave po bëhet nëpërmjet plat-
formës online në internet në
"linkun: www.tiks.app".
Çmimi më i ulët për bileta
është 5 euro për tribunat në
veri dhe jug, ndërsa në lindje

çmimi është nga 10 deri në 15
euro, kurse në përmendim
nga 15 deri në 20 euro. Biletat
më të shtrenjta janë në tri-
bunat VIP, që kushtojnë 80
euro. 

Fillon sshitja ee bbiletave, ççmimi nnga 55 dderi nnë 880 eeuro 

Veton ZZYMBERI 

PRISHTINË, 88 MARS - Skuadra lidere e
IPKO Superligës së Kosovës në futboll,
Feronikeli, është gati t'iu rikthehet
fitoreve në ndeshjen ndaj Gjilanit, e
cila zhvillohet të dielën në Drenas. Në
fakt, "Nikli" barazoi në mesjavë në
derbin ndaj Prishtinës (1-1), në stadiu-
min "Fadil Vokrri". Mbrojtësi Përparim
Islami të premten për "Epokën e re" ka
thënë se ndaj Gjilanit kërkohen pikët
maksimale në mënyrë që skuadra lid-
ere ta vazhdojë rrugëtimin drejt titullit
kampion në elitë. "Tash në fundjavë e
kemi një ndeshje shumë të rëndë-
sishme ndaj Gjilanit. E kemi përgatitur
shumë mirë këtë ndeshje dhe duhet të
kemi kujdes se Gjilani ka një ekip
shumë të mirë dhe nuk ka presion për
ta fituar ndeshjen dhe mund të na

shkaktojë shumë
telashe. Do ta japim
maksimumin në
këtë ndeshje për t'iu
rikthyer fitoreve", ka
thënë Islami, i cili
është shumë i lum-
tur se skuadra nuk
do të ketë mungesa
në këtë ndeshje, e
cila është e vlefshme
për javën e 22-të.
"Një tjetër plus është
se nuk kemi munge-
sa për këtë ndeshje dhe atmosfera
është e mirë. Nuk duhet të gabojmë
ndaj Gjilanit, pasi kundërshtarët do ta
ngushtojnë diferencën e pikëve", ka
shtuar ai. 
Në fund mbrojtësi i transferuar gjatë
verës nga Trepça '89 ka treguar edhe
një herë ambiciet e skuadrës së

Feronikelit për të triumfuar
në të dyja frontet: kampi-
onat dhe Kupë. "Ambiciet
e klubit tonë janë që ta fito-
jë titullin e kampionit dhe
Kupën e Kosovës.
Aktualisht jemi të parët
dhe këtë pozitë duhet ta
ruajmë deri në fund të
kampionatit dhe t'i shpër-
blejmë tifozët për përkrah-
jen e vazhdueshme që po
na japin", ka deklaruar ai. 
Feronikeli, që poziciono-

het në pozitën e parë, ka aktualisht
pesë pikë më shumë se dy Prishtina
dhe Llapi. Dy ndeshjet e para të kësaj
xhiroje në elitë zhvillohen sot (e
shtunë), ku takohen Drita - Ferizaj dhe
Llapi e Trepça '89, kurse të dielën,
përveç ndeshjes Feronikeli - Gjilani,
zhvillohen edhe tri ndeshje të tjera. 

Islami: Ndaj Gjilanit 
iu rikthehemi fitoreve

Përparim Islami ka thënë për "Epokën e re" se skuadra e Feronikelit është e
gatshme ta mposhtë Gjilanin të dielën në stadiumin "Rexhep Rexhepi". "Tash në
fundjavë e kemi një ndeshje shumë të rëndësishme ndaj Gjilanit. E kemi 
përgatitur shumë mirë këtë ndeshje dhe duhet të kemi kujdes se Gjilani ka një
ekip shumë të mirë dhe nuk ka presion për ta fituar ndeshjen dhe mund të na
shkaktojë shumë telashe. Do ta japim maksimumin në këtë ndeshje për t'iu 
rikthyer fitoreve", ka thënë Përparim Islami

IPKO SUPERLIGA 

Të shtunën takohen: 
Drita - Ferizaj 
Llapi - Trepça '89

Të dielën takohen: 
Liria - Drenica 
KEK-u - Prishtina 
Feronikeli - Gjilani 
Flamurtari - Ballkani 

Liga e Parë

Të shtunën takohen: 
Onix - Ramiz Sadiku 
Arbëria - Drenasi 

Të dielën takohen:
Besa - Fushë-Kosova 
Vëllaznimi - Dukagjini 
Trepça - Istogu 
Vitia - Bashkimi 
Kika - 2 Korriku 
Vllaznia (P) - Vushtrria 

OKLAHOMA, 88 MARS - Dy ndeshje
të luajtura në NBA. Skuadra e
Oklahomës triumfoi 129-121
pas kohës shtesë ndaj
Portlandit, ndeshje me rivalitet
përgjatë gjithë kohës. Lillardi

realizoi 51 pikë për vendësit,
por që s'mjaftuan për ta evituar
humbjen, ndërkohë që për
Oklahomën u dalluan
Westbrooku me 37 pikë e
George me 32 pikë e 14

rebounde. Fiton edhe skuadra e
Milwaukees, që mundi 117-98
Indianan, ndeshje e dominuar
nga basketbollistët e Bucksit.
Antetokounmpo realizoi 29
pikë e 12 rebounde, mbështetur

edhe nga Middletoni me 27
pikë, një dyshe që bëri difer-
encën në parket. Për miqtë u
dallua Turner me 22 pikë e 17
rebounde, por që mbetën për
statistikë.

Oklahoma ffiton ppas kkohës sshtesë

Guardiola arrin marrëveshje me Juven 
Pep Guardiola, pas tri aventurave të suksesshme në Spanjë,
Gjermani dhe, së fundi, në Angli, preferon kalimin në Itali. Një
nga trajnerët më të mirë që ka pasur futbolli në histori, 
raportohet të ketë arritur marrëveshje verbale me Juventusin.
Luigi Guelpa, gazetar i mirënjohur në Itali, ka thënë se Pep
Guardiola është një hap larg Juventusit. "E dija që Guardiola do
të ketë arritur marrëveshje verbale me Juventusin për katër
vjetët e ardhshëm. Është i njëjti person që më tha se Ronaldo
po shkonte te Juventusi. Do të ishte një tërmet", ka deklaruar
Guelpa.

Ancelotti thumbon Tuchelin 
Eliminimi dramatik i PSG-së nga Manchester Unitedi i ka
shokuar të gjithë teksa nuk kanë munguar thumbimet për këtë
disfatë të skuadrës franceze. Ish-trajneri i PSG-së, Carlo
Ancelotti, i cili aktualisht drejton skuadrën e Napolit, nuk ka
ngurruar ta thumbojë trajnerin gjerman Tuchel, teksa në
deklaratën pas ndeshjes ndaj Salzburgut, Ancelotti u shpreh:
"Ishte e pabesueshme. Po të kisha qenë në stolin e PSG-së nuk
e di se çfarë do të kisha bërë. Ndoshta do ta gjeja urën më të
afërt dhe do të hidhesha poshtë".

Milani refuzon tri oferta për Romagnolin 
Alessio Romagnoli duket se do të qëndrojë gjatë te Milani.
Mbrojtësi italian ka shkëlqyer me "Rossonerët" në vitet e fundit
dhe kësisoj ka marrë edhe shiritin e kapitenit. Falë paraqitjeve
të mira, Romagnoli është bërë objektiv i skuadrave të mëdha
evropiane: Juventus, Manchester United dhe Chelsea. Milani
ka refuzuar këto oferta pasi lojtari nuk është në shitje.
"Corrierre Dello Sport" raporton se këto oferta ishin rreth 60
milionë euro për mbrojtësin italian.

Slimani kërkon rikthimin te Leicesteri  
Islam Slimani, që luan i huazuar që nga 11 gushti i vitit 2018 te
Fenerbahçe, kërkon rikthimin në Premierë Ligë te skuadra e
Leicester Cityt, që zotëron edhe kartonin e algjerianit. 30-
vjeçari nuk ka arritur të ambientohet me skuadrën e drejtuar
nga Ersun Yanal dhe për këtë arsye kërkon të rikthehet në Angli
dhe më pas të kërkojë një aventurë të re për karrierën e tij.
Gjatë këtij sezoni, Slimani ka koleksionuar vetëm pesë gola në
25 sfida të luajtura.

Hamann: Lowi gaboi totalisht, do ta
paguajë
Prej dy ditësh në Gjermani debati më i madh është ai mbi
vendimin e trajnerit Joachim Low për t'ua mbyllur derën e
kombëtares tre lojtarëve më shumë përvojë si Boateng,
Hummels e Muller. Një vendim i bujshëm, për lojtarë që nuk e
kanë kaluar moshën 40 vjeç dhe janë ende të rëndësishëm por,
mbi të gjitha, Low është kritikuar për mënyrën si i përjashtoi,
pa i paralajmëruar dhe duke mos e nisur revolucionin kur
pritej, pas dështimit në Botëror. Këtë gjë e thekson edhe 
ish-mesfushori Dietmar Hamann, i cili tashmë punon si 
opinionist për "Sky" dhe ka qenë mjaft i ashpër në deklaratat e
tij. "Nuk më besohej kur e lexova si lajm. Mendova se diçka e
rëndë mund të kishte ndodhur. Nëse është thjesht rinovim
ekipi, pse nuk e nisi Low sapo u mbyll Kupa e Botës? Atëherë
njerëzit do ta kishin kuptuar", ka thënë Haman. "Ata lojtarë
luajtën në Nations League, ndërsa tani dalin të panevojshëm
për kombëtaren. Më duket e papranueshme, ata nuk e meri-
tonin një trajtim të tillë. Low e dinte që kundër Francës dhe
Holandës do të ishin katër ndeshje të vështira dhe nuk pati
guxim ta rinovonte ekipin atëherë, sepse duhej të mbronte
vendin e punës. Tani me një stil aspak të mirë, ai u thotë që
nuk ka më nevojë për ta. Mendoj se pikërisht për këtë sjellje
Low do të ketë probleme, do t'i paguajë gabimet që po bën", ka
deklaruar Hamann.

SHKURT 

PRISHTINË, 88 MARS - Pas ndeshjes
Kosova - Rumania, pastaj
"Final 8" të Kupës së Kosovës
dhe krejt në fund duelit në mes
të Z Mobile Prishtinës dhe
Pallacanestro Vareses, tashmë
basketbollit të Kosovës i kthe-
hen ndeshjet e Superligës së
Kosovës me ndeshjet e xhiros
së XX-të që do të luhen të
shtunën dhe të dielën. 
Të shtunën janë në program dy
ndeshje dhe të dielën dy të
tjera. Të shtunën, me fillim nga
ora 17:00, AFK Borea është
nikoqire e Bashkimit, kurse dy

orë më vonë, Z Mobile
Prishtina do të ballafaqohet në
kryeqytet me Rahovecin.
Ndërkaq të dielën, duke filluar
nga ora 17:00, në palestrën
"Minatori" në Mitrovicë do të
zhvillohet ndeshja më intere-
sante e kësaj xhiroje, ajo në
mes të Trepçës dhe Ponte
Prizrenit. Dueli i fundit do të
luhet në Lipjan, ku Lipjani
është nikoqir i Golden Eagle
Yllit, takim ky që do të zhvillo-
het nga ora 19:00. 
Duhet theksuar se Z Mobile
Prishtina kryeson në renditjen

tabelore të Superligës së
Kosovës, ku nga 19 ndeshje ka
shënuar po aq fitore dhe ka
grumbulluar 38 pikë, kurse
Golden Eagle Ylli zë pozitën e
dytë me 31 pikë, me 12 fitore e
7 humbje, derisa bilanc të
njëjtë ka edhe Rahoveci në
vendin e tretë, kurse Trepça
është e katërta me 28 pikë, 9
fitore e 10 humbje, me bilanc të
njëjtë si Ponte Prizreni dhe
Bashkimi. Lipjani është në poz-
itën e parafundit me 22 pikë,
një më shumë se AFK Borea që
është në vendin e fundit.

Derbi Prishtina - Rahoveci 

NJU JORUK, 88 MARS - Kampioni i
botës në peshën e rëndë, boksieri
amerikan Deontay Wilder, do të
duelojë më 18 maj ndaj patriotit
të tij Dominic Breazeale. Dueli
është zyrtarizuar sot nga
"Showtime", kompania që do të
organizojë këtë sfidë, e cila do të
zhvillohet në "Madison Square
Garden" të Nju Jorkut. Wilder, 40
fitore e 1 barazim, do ta mbrojë
titullin e kategorisë WBC, ndërko-
hë që mësohet se atij i janë ofruar
12.5 milionë dollarë. Kjo do të jetë
një sfidë PPV (pay per view-
paguaj për ta parë), por vështirë
se kjo përballje do ta kalojë
shifrën e 320 mijë shitjeve që
dhuroi dueli Wilder-Fury, zhvillu-

ar në dhjetor. "Unë jam i lumtur
që më jepet kjo mundësi dhe do
t'i tregoj Wilderit se nuk do të jetë
një sfidë e lehtë për të. Ky është

një shans i artë. Kam vite që e pres
këtë mundësi dhe nuk do ta çoj
atë dëm", u shpreh Breazeale, me
20 fitore e 1 humbje në karrierë.

Wilderi më 18 maj mbron titullin

D.P.T.  "Venera-2" shpallë të pavlefshme num-
rin e biznesit nr. 80695667.

Jeton Isufi shpall te pavlefshme diplomën e
shkollës se mesme teknike "Anton Çetta"
Skenderaj e lëshuar me datën 04.05.2018.

Ymerli Skenderaj shpall te pavlefshme defte-
sen e kl lX shf " Mic Sokoli " Lubiqev 

Gjemali Ajazaj shpall te pavlefshme deftesat e
kl Vl - lX shf " Deshmoret e Zhurit " Zhur

Urgjentisht kërkoj një garsoniere me qera ne
Fushë Kosovë për 1 person. Banesën e kërkoj për
afatgjatë, ndërsa pagesën e kryej menjëherë për
një vit. Për informata mund të më kontaktoni në
këtë numër të telefonit: Tel 044 741 155

Lëshoj lokalin më qira. Lokali është i pasitur më
të gjitha kushtet përcjellëse. Lokali gjendet në lag-
jen e Boshnjakëve në Mitrovicë. Për informata më
të hollësishme mund të na kontaktoni në këtë
numër të telefonit: 049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet ele-
mentare, dy dhoma, kuzhinë e veçanet me
pamje nga parku me çmim sipas mar-
rëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 banesa
ka 50m2 me dokumentacion të rregullt,
çmimi52 000€. Për info 044/672-439. 

Lëshohet me qira banesa në lakërishte
afër Procredit bankës është e mobiluar 50m2
për një çift çmimi është 220€. Për irno
044/672-439.

Shes banesën hyrja e 7 mbi kurriz te bane-
sat e gjelbërta përball shkollës "Xhemajl
Mustafa" e rinovuar tërësisht. Banesa ka 82
metra katror. 3 dhoma, sallon, shpajz dhe bal-
lkon + taras me shfrytëzim. Çmimi  75000 Euro
me para te gatshme, por bej edhe ndërrim me
banesë me të vogël në Prishtinë ose banesë
më të madhe në Fushë Kosovë sipas mar-
rëveshjes. Numri kontaktues: 044 672 439

Lëshoj banesën me qira e cila gjendet
prapa AAK-së me kushte të volitshme dhe po
ashtu me çmim të volitshëm. Për informata
më të hollësishme na kontaktoni në numrin
e tel: viber +37744162783 dhe 049/900-994.

Lëshoj banesën me qira në lagjen Bregu
i Diellit te Furra "Qerimi2", i ka dy dhoma të
fjetjes, sallon me kuzhinë, shpajz dhe dy bal-
lkona. Për info 044/332-640.

>> SHPALLJE TË VOGLA <<

Shes truallin prej 36 arë në fshatin Besi; 150 metra nga magjistralja
Prishtinë-Besianë. Trualli ka gjithë infrastrukturën e nevojshme dhe

është shumë i përshtatshëm dhe për banim kolektiv. 
Tel. 044-413-197, wiber: 045-198-095.

